სკოლა ______________________________________  კლასი ________ 

სახელი ______________________  გვარი _____________________________

ტელეფონი ________________________________
ამოცანა 1. უცნაური სტრიქონები

ციფრებიანი სტრიქონები შემდეგი წესის მიხედვითაა შექმნილი: პირველი სტრიქონი ერთი ციფრისაგან - ერთიანისაგან შედგება, მომდევნო სტრიქონები კი შემდეგნაირად წარმოიქმნება: ყოველ ახალ სტრიქონში ორჯერ გადავწერთ მის წინა სტრიქონში მოცემულ ციფრების ჯაჭვს (გვერდი-გვერდ, ერთიმეორის მიყოლებით), ბოლოს კი მივუწერთ კიდევ ერთ რიცხვს - სტრიქონის რიგით ნომერს (ანუ მერამდენე სტრიქონიცაა, იმ რიცხვს მივუწერთ).

ამ წესის მიხედვით პირველი ოთხი სტრიქონი ასეთი იქნება:

1-ლი სტრიქონი
1

მე-2 სტრიქონი
112

მე-3 სტრიქონი
1121123

მე-4 სტრიქონი
112112311211234

მოცემული პირობის მიხედვით გაიაზრეთ ქვემოთ მოცემული შეკითხვები და გაეცით პასუხები:

1. როგორი იქნება ამ წესის მიხედვით მე-5 სტრიქონი?

__________________________________ 
2. სულ რამდენი ციფრი იქნება მე-7 სტრიქონში?

___________________________________
3. სულ რამდენჯერ შეგვხვდება ციფრი 1-იანი პირველ შვიდ სტრიქონში?

____________________________________
4. ამოიწერეთ ის ციფრები, რომლებიც დგანან მერვე სტრიქონში 249-დან 252 ადგილამდე (თუ მარცხნიდან მარჯვნივ გადავითვლით)?

_____________________________________

5. სულ რამდენჯერ შეგვხვდება პირველ ცხრა სტრიქონში კენტი ციფრები (1, 3, 5, 7, 9)?

1-იანი - ___________
3-იანი - ___________
5-იანი - ____________
7-იანი - ____________
9-იანი - ____________
ამოცანა 2. მეზობლები

ნინო და ქეთინო ცხოვრობენ ერთ სახლში, რომლის ყოველი სადარბაზოს ყოველ სართულზე 4 ბი​ნაა. ნინო ცხოვრობს მეხუთე სართულზე 83-ე ბინაში, ქეთინო კი - მესამე სართულზე 169-ე ბინაში. 
რამდენსართულიანია მათი სახლი? შეეცადეთ პასუხი დაასაბუთოთ.
ამოცანა 3. წრეები
მაგიდაზე დევს მონეტის ზომის 50 ცალი მუყაოს წრე. თოთოეული წრის ცალი გვერდი თეთრია და მეორე - შავი. თავიდან ყველა წრე დევს თეთრი გვერდით ზემოთ. შემდეგ თქვენ ხუჭავთ თვალს და მე, ჩემი სურვილისამებრ, 10 ცალ წრეს გადმოვაბრუნებ. 

თვალის გაუხელად მოცემული წრეები უნდა გაყო ისეთ ორ გროვად, რომლებშიც იქნება თანაბარი რაოდენობის შავი წრეები. შენთვის ცნობილია, რომ ზუსტად 10 ცალი წრე გადმოვაბრუნე და თვალდახუჭულს შეგიძლია რამდენიც გინდა წრე გადააბრუნო და ორ გროვად დაანაწილო. 
როგორ მოიქცევი? შეეცადეთ პასუხი დაასაბუთოთ.
ამოცანა 4. თევზები გუბურაში

გუბურაში 30 ცალი მშიერი თევზია. იმის გამო, რომ სხვა საჭმელი არა აქვთ, მათ ერთმანეთის შეჭმა უწევთ. თევზი ჭამას წყვეტს მაშინ, როდესაც გაძღება. გამძღარი კი მაშინაა, როდესაც სამ თევზს შეჭამს (სულ ერთია, მშიერს შეჭამს თუ - მაძღარს).
რა მაქსიმალური რაოდენობის თევზი შეიძლება გაძღეს? შეეცადეთ პასუხი დაასაბუთოთ.
ამოცანა 5. კენგურუების ოჯახი
უცნაური კენგურუების ოჯახში სამი წევრია, მამა, დედა და შვილი. კენგურუებს მხოლოდ ხტუნვა-ხტუნვით შეუძლიათ გადაადგილება. შვილი კენგურუს ნახტომი შეიძლება იყოს მხოლოდ 1 მეტრიანი ან 2 მეტრიანი. სხვა სიგრძის ნახტომის გაკეთება მას არ შეუძლია. დედა კენგურუს შეუძლია მხოლოდ 1 მ, 2 მ ან 3 მ-ს სიგრძის ნახტომი გააკეთოს. მამა კენგურუ აკეთებს მხოლოდ 2 მ, 3 მ ან 4 მ სიგრძის ნახტომს.

რაიმე სიგრძის გზის გავლა შვილ კენგურუს შეუძლია ბევრი სხვადასხვა ვარიანტით. მაგალითად 7 მეტრიანი გზის გავლის ერთ-ერთი ვარიანტია 1+2+2+1+1, მეორე ვარიანტია 2+2+1+2, მესამე ვარიანტია 1+2+2+2 და სხვა. იგივე შვიდმეტრიანი გზა დედა კენგურუს შეეძლო გაევლო, მაგალითად, ასეთი ვარიანტით 2+3+1+1 ან 3+3+1 და ა.შ. მამა კენგურუ 7 მეტრიან გზას გაივლიდა, მაგალითად, ასეთი ვარიანტით 4+3 ან 2+3+2 და სხვა, მაგრამ ვერ გაივლიდა ასეთი ვარიანტით 2+1+4. ისევე, როგირც შვილი კენგურუ ვერ გაივლის 7 მეტრიან გზას ვარიანტით 1+2+3+1.

შვილი კენგურუ 3 მეტრიან გზას სამი სხვადასხვა ვარიანტით გაივლის. ეს ვარიანტებია: 1+1+1, 2+1 და 1+2. რაიმე სხვა ვარიანტი აღარ არსებობს.

მოცემული პირობის მიხედვით გაიაზრეთ ქვემოთ მოცემული შეკითხვები და სწორი პასუხის ნომერი შემოხაზეთ:

ა) ვიცით, რომ გავლილი 8 მეტრიანი გზის ერთ-ერთი ვარიანტი ასეთია 1+3+1+1+2. ქვემოთ მოცემული გამონათქვამებიდან რომელია ჭეშმარიტი?

1.
გზის ასეთი ვარიანტი შეიძლებოდა გაევლო შვილ კენგურუს.

2.
გზის ასეთი ვარიანტი არ შეიძლება გაიაროს დედა კენგურუმ

3.
გზის ასეთი ვარიანტის გავლა შეუძლია როგორც დედა, ისევე მამა კენგურუს

4.
გზის ასეთ ვარიანტს დედა კენგურუ კი გაივლის, მაგრამ ვერ გაივლის მამა კენგურუ

ბ) ქვემოჩამოთვლილი ვარიანტებიდან რომელის გავლას შეძლებს სამივე კენგურუ?

1.
1+3+2+1+2

2.
2+2+2+2+2

3.
3+1+1+1+1+2

4.
2+1+1+2+4

გ) გასავლელია 100 მეტრიანი გზა. რომელი უფრო მეტი სხვადასხვა ვარიანტით გაივლის ამ გზას, დედა კენგურუ თუ შვილი კენგურუ?

1.
დედა კენგურუ

2.
შვილი კენგურუ

3.
ორივე ერთი და იგივე რაოდენობის ვარიანტებით

4.
შეუძლებელია განსაზღვრა

დ) რამდენი სხვადასხვა ვარიანტით შეუძლია გაიაროს 5 მეტრიანი გზა შვილ კენგურუს?

1.
5

2.
10
3.
8

4.
9

ე) რამდენი სხვადასხვა გზით შეუძლია გაიაროს 5 მეტრიანი გზა დედა კენგურუს?

1.
9

2.
13
3.
14
4.
16

